
________________________________________________________________________________________ 

 بسم الله الرحمن الرحيم     
ذُُ َْ ُُِاىَْحَ ٌَُُاىزَِيُلِِلَ َُُُعَيَ ّْغَب ٌَُعْيٌَ،ُالِْْ ٌْ بُىَ اىصَلََةٍَُُُ ًَُُُٗ اىغَلََ ُُِٔعَيىََُٗ عَيىَُسَعُ٘ىِ َٗ ُُِٔالأمَْشًَُ ُُِٔآىِ صَحْبِ َُِأجََُُْٗ ٍْ عِ بََُ ٍَ ُاَ

 بَعْذُُ

ИЖТИМОИЙ ТАРМОҚЛАРДАГИ ФИРИБГАРЛИК ВА АЛДОВЛАРДАН 

ОГОҲ БЎЛИНГ! 

Ҳурматли жамоат! Кундан-кунга ижтимоий тармоқларнинг инсон ҳаѐтидаги 

аҳамияти тобора ортиб бормоқда. Уларнинг жамият учун ижобий жиҳатлари билан 

бирга, салбий таъсирини ҳам қайд этиш лозим. Кўплаб юртдошларимиз бу соҳада 

фойдали фаолият олиб бориб, ўзларига ҳам, жамиятга ҳам манфаат келтиришмоқда. 

Жумладан, фан, маданият, реклама, савдо-сотиқ, кўргазма ва илмий фаолиятлар халқаро 

тармоқларда олиб борилаѐтганига гувоҳ бўлиб турибмиз.  

Аммо, “гуруч курмаксиз бўлмайди” деганларидек, бу соҳада ҳам одамларнинг 

соддалиги, ишонувчанлигидан фойдаланиб, фирибгарлик билан шуғулланувчилар 

топилади. Аслида, динимиз ҳар бир ишда тўғри сўз бўлишга тарғиб қилган. Тўғри 

сўзликнинг самараси ўлароқ – Аллоҳ таоло банданинг барча ишларини тўғирлаши ваъда 

қилинган. Аллоҳ таоло Қуръони каримда шундай марҳамат қилади:  

اُ ُعَذٌِذا لًا ْ٘ قُ٘ىُ٘اُقَ َٗ ُْ٘اُاحقَُ٘اُاَللََُّ ٍَ ُآَ َِ بُاىزٌَِ َٖ ُرٌُُُُبَُأٌَُّ ٌْ ٌَغْفِشُْىَنُ َٗ ُ ٌْ بىَنُ ََ ُأعَْ ٌْ ٌٌُْصُْيِحُْىَنُ ُُّ٘بَنُ

بُ اَ اُعَظٍِ صا ْ٘ سَعُ٘ىَُُٔفَقذَُْفبَصَُفَ َٗ ٌُطُِعُِاَللََُّ ِْ ٍَ َُٗ   
яъни: “Эй, мўминлар! Аллоҳдан қўрқингиз ва тўғри сўзлангиз! (Шунда Аллоҳ) 

ишларингизни ўнглар ва гуноҳларингизни мағфират этар. Кимки Аллоҳга ва 

Унинг пайғамбарига итоат этса, бас, у улуғ ютуққа эришибди” (Аҳзоб сураси 70-

71 оятлар). 

Ижтимоий тармоқлардаги фирибгарликларни шартли равишда иккига бўлиш 

мумкин: 

1. Молиявий фирибгарлик. 

Кейинги пайтларда халққа хизмат қилиб келаѐтган кўплаб хайрия фондлари 

“соя”сида одамларнинг ишонувчанлигидан фойдаланиб, алдов йўли билан ҳаром мол 

тўпловчилар ҳам кўзга ташланиб қолмоқда. Масалан, ѐлғондан бирор бемор кишининг 

суратини қўйиб, ѐрдам сўралади ва пул ташлаш учун карталар жойлаштирилади. Бунга 

ишонган кишилар карталарга пул жўнатишади. Шундай қилиб холис кишиларнинг 

маблағларини фирибгарлар ўзлаштирадилар. 

Гоҳида фирибгарлар ижтимоий тармоқларга турли мақсадларда ўз пластик 

карталарини жойлаштирган кишиларга пул ташлаб берамиз, деб махфий кодни ѐки 

тўлиқ карта маълумотларини сўрашади, код ѐки маълумотлар айтилса, карта ичидаги 

пулни тортиб оладилар. 

Бошқа ҳолатларда сизга тўлов қилганини айтиб, ҳисобни текшириш учун ҳавола 

(ссылка) жўнатади. Ўша ҳаволани очиб кўрилса, сизнинг картангиздан пулни ечиб 

оладиган тизим ишга тушади. 

*Ўзбекистон мусулмонлари 

идораси 

ФАТВО ҲАЙЪАТИ 
     ________________________ 

ЖУМА МАВЪИЗАСИ 
“21” Май 2021 й. 

 “ТАСДИҚЛАЙМАН” 
Ўзбекистон мусулмонлари 

идораси раисининг  биринчи 

ўринбосари 
   ______________________ 

Одамларни чалғитадиган жиҳати телефон қилиб маълумотларни сўрайдиган 

фирибгар ўзини фалон банкни хизматчисиман, деб таништириши ҳам мумкин. Бу 

ишларнинг барчаси замонавий фирибгарлик – ўғриликдир.  

Ўғрилик – динимизда катта гуноҳлардан саналиб, дунѐда ҳам жазо тайинланган 

жиноятлардан биридир. Ўғрилик қадимдан барча илоҳий динларда гуноҳ ва жиноят 

саналган. 

Катта гуноҳларга дунѐда – жазо, охиратда азоб белгиланган бўлади. Катта гуноҳлар 

фақат тавба ва бировни ҳаққини эгасига етказиш билан ювилади. 

Макка фатҳидан сўнг Расулуллоҳ саллаллоҳу алайҳи васаллам эркаклардан кейин 

аѐллар билан байъат қилишни бошладилар. Бу Сафо тепалигида эди. Умар разияллоҳу 

анҳу Пайғамбаримиз алайҳиссаломдан пастроқда ўтириб олиб, Ул Зотнинг номидан 

имон келтирган аѐлларга оятдаги шартларни етказиб байъат қилган. Ўша шартлар ичида 

ўғрилик қилмаслик ҳам бор эди. Ояти каримада  бу жиноят катта гуноҳлар билан бирга 

саналган. Қуръони каримда шундай дейилади:  

ُلًٌَُشُْشِمُُْ ُْ ْبَثٌُُبُبٌَعِْْلََُعَيىَُأَ ٍِ ؤْ َُ ُإرِاَُجَبءَكَُاىْ ًُّ بُاىْبَِ َٖ ٌُبَُأٌَُّ َِ لًٌَُقَْخيُْ َٗ ُ َِ لًٌََُضٍِّْ َٗ ُ َِ لًٌَُغَْشِقْ َٗ ئابُ ٍْ ُببِلَِلُِشَ َِ

عْشُٗفٍُ ٍَ لًٌَُعَْصٍِْلََُفًُِ َٗ ُ َِ ِٖ أسَْجُيِ َٗ ُ َِ ِٖ ٌْذٌِ ُأَ َِ ٍْ ٌَُفْخشٌََُُِْٔبَ ٍُ خبَ ْٖ ُبِبُ َِ لًٌَُأَحٍِْ َٗ ُ َِ ُٕ لًَدَ ْٗ ُأَ َِ ُٖ اعْخغَْفِشُْىَ َٗ ُ َِ ُٖ فَببٌَعِْ

ُاَللََُّغَُ َُ ٌٌُاَللََُّإِ  ُفُ٘سٌُسَحٍِ
яъни: “Эй, Пайғамбар! Қачонки, Сизнинг олдингизга мўмина аѐллар келиб, 

Аллоҳга бирор нарсани шерик қилмасликка, ўғирлик қилмасликка, зино 

қилмасликка, ўз болаларини ўлдирмасликка, қўл ва оѐқлари орасида тўқиб 

оладиган бўҳтонни келтирмасликка ҳамда бирор яхши ишда Сизга итоатсизлик 

қилмасликка ҳузурингизда қасамѐд этсалар, Сиз уларнинг қасамѐдларини қабул 

қилинг ва улар учун Аллоҳдан мағфират сўранг! Албатта, Аллоҳ (ўз бандаларига 

нисбатан) кечиримли ва раҳмлидир” (Мумтаҳана сураси 12-оят). 

Аллоҳ таоло мусулмонларни ўзаро молларини ботил йўллар билан ейишдан 

қайтаради. Ўғирлик, фирибгарлик ҳам – ботил йўлларнинг биридир. Ўзаро розилик ва 

ҳалол тижорат билан топилган бойликлар – ҳалолдир.  Қуръони каримда шундай 

дейилади:  

بُاىزَُُِ َٖ ٌٌُْبَُأٌَُّ نُ ْْ ٍِ ُحشََاضٍُ ِْ عَ ُحجَِبسَةاُ َُ ُحنَُ٘ ُْ ُببِىْببَطِوُِإِلًَُأَ ٌْ َْنُ ٍْ ُبَ ٌْ اىَنُ َ٘ ٍْ ُْ٘اُلًَُحأَمُْيُ٘اُأَ ٍَ ُآَ َِ ٌ 

بُ اَ ُسَحٍِ ٌْ ُبِنُ َُ ُاَللََُّمَب َُ ُإِ ٌْ ّْفغَُنُ لًَُحقَْخيُُ٘اُأَ َٗ 
яъни: “Эй, имон келтирганлар! Мол-мулкларингизни ўртада ноҳақ (йўллар) билан 

емангиз! Ўзаро розилик асосидаги тижорат бўлса, у бундан мустасно...” (Нисо 

сураси 29-оят). 

Одамларни норози қилиб, уларнинг маблағларини ўғирлайдиганларни топган 

ҳаром луқмалари уларни дўзахнинг тубига тортади. Абу Ҳурайра разияллоҳу анҳу 

айтадилар: “Сизлардан ҳар бир киши оғзига тупроқ солиши ҳаром луқма солишидан кўра 

хайрлироқдир”. Абу Бакр Сиддиқ разияллоҳу анҳудан ривоят қилинади: “Расули Акрам 

саллаллоҳу алайҳи васаллам айтдилар: «Ҳаромдан озиқланган ҳеч бир жасад 

жаннатга кирмайди»” (Имом Абу Яъло ва Имом Баззор ривоятлари). 

2. Маънавий фирибгарлик. 

Бу тур фирибгарлик ижтимоий тармоқларда иқтисодий фирибгарликдан ҳам 

кўпроқ учрайди. Қуйида уларга тўхталиб ўтамиз: 

1. Ёлғон хабар тарқатиш. 

Ҳар куни ижтимоий тармоқларда минглаб хабарлар тарқалади. Лекин шунинг 

ҳаммаси ҳам ишончли эмас. Баъзилари билмасдан ҳатто ѐлғонга аралашса, баъзилари 

қасддан, қандайдир мақсадлар билан ѐлғон маълумот тарқатади. Натижада улар ўзи ва 

ѐлғонга амал қилганларнинг гуноҳини елкаларига “ортиб” оладилар. Аллоҳ таоло 

Қуръони каримда шундай дейди:  

بىتٍَُُ َٖ بُبِجَ اٍ ْ٘ ُحصٍُِبُ٘اُقَ ُْ ُفبَعِقٌُبَِْبأٍَُفخَبٍَََُْ٘اُأَ ٌْ ُجَبءَمُ ُْ ُْ٘اُإِ ٍَ ُآَ َِ بُاىزٌَِ َٖ ُ ٌبَُأٌَُّ ٌْ بُفَعيَْخُ ٍَ فَخصُْبحُِ٘اُعَيىَُ

َُِ ٍ ٍِ   ّبَدِ
яъни: “Эй, мўминлар! Агар сизларга бирор фосиқ кимса хабар келтирса, сизлар 

(ҳақиқий аҳволни) билмаган ҳолингизда бирор қавмга азият етказиб қўйиб, 

(кейин) қилган ишларингизга пушаймон бўлмаслигингиз учун (у хабарни) аниқлаб 

(текшириб) кўрингиз!” (Ҳужурот сураси 6-оят).  

Одамлардан эшитган нарсасини суриштирмай гапиравериш гуноҳ эканига кўплаб 

ҳадиси шарифлар далолат қилади. 

2. Қимор ва фирибгарлик ўйинлари. 

Кейинги йилларда ижтимоий тармоқларда қимор ўйинлари сезиларли даражада 

кўпайди. Айниқса букмекерлик компанияларда футбол уйинларига пул тикиш, айрим 

блогерларнинг қимор ўйинларини ташкил этиши кўп кўзга ташланмоқда. Исломда 

қимор ўйини қатъий ҳаром қилинган! Бунга Аллоҳ таолонинг ушбу ояти асос бўлган: 

ُُِْ ٍِّ ًُُسِجْظٌُ الأصَْلًَ َٗ الأَّصَبةُُ َٗ ٍْغِشُُ ََ اىْ َٗ شُُ َْ بُاىْخَ ََ ُْ٘اُْإَِّ ٍَ ُآ َِ بُاىزٌَِ َٖ ٌُُبَُأٌَُّ ٌْ ُفبَجْخَِْبُُُ٘ٓىَعيَنَُ ُِ ٍْطَب وُِاىشَ ََ عَ

َُُ  ُحفُْيِحُ٘
яъни: “Эй иймон келтирганлар! Албатта, хамр, қимор, бутлар ва (фол очадиган) 

чўплар ифлосдир. Шайтоннинг ишидир. Бас, ундан четда бўлинг. Шоядки, нажот 

топсангиз” (Моида сураси 90-оят). 

Қимордан топилган молни емоқ судхўрлик билан топилган молни емоқдан ҳам 

оғирроқдир! Чунки қиморбоз шариатда ҳаром қилинган икки гуноҳи азимга қўл уради. 

Ҳаром ўйин ўйнайди ва ўйинда ютиб олган ҳаром молни ўзлаштиради. Қиморни 

реклама қилиб тарғиб қилаѐтганлар шуни билсинларки, уларнинг тарғиботи билан 

қиморга қўшилган ҳар бир кишининг гуноҳидан буларга ҳам тенгма-тенг ѐзилиб туради. 

3. Одамларнинг обрўларини тўкиш ва уларни бир-бирига гиж-гижлаш. 

Шариатимизга кўра, ҳар бир мусулмоннинг шаъни ва обрўсини тўкиш – худди 

қонини тўкиш ѐки молини ўзлаштириш каби, бошқа мусулмон учун ҳаромдир! 

Қолаверса, Пайғамбаримиз алайҳиссалом муборак ҳадиси шарифларидан бирида 

шундай деганлар:  

صُُ﴿ َٗ ُ ٌْ ُٖ َٕ جُ٘ ُٗ ُ َُ شُ٘ َُ ُّحَُبطٍ،ٌَُخْ ِْ ٍِ ُأظَْفبَسٌُ ٌْ ُٖ ُىَ ًٍ ْ٘ شَسْثُُبقَِ ٍَ بُعُشِجَُبًُِ َٕؤُلًَءٌُِبٍََُ ُ ِْ ٍَ ،ُفَقيُْجُ:ُ ٌْ ُٕ ذُٗسَ

ٌُْ ِٖ ُفًُِأعَْشَاضِ َُ ٌقََعُ٘ َٗ ُاىْبَطِ،ُ ًَ ُىحُُ٘ َُ ٌُأَمُْيُ٘ َِ َٕؤُلًَءُِاىزٌَِ  أنسعن )رواه الإمام أبو داود ُ﴾جِبْشٌِوُ؟ُقبَهَ:ُ

 (رضي الله عنو
яъни: “Жаброил алайҳиссалом мени осмонга олиб чиққанда бир қавмнинг олдидан 

ўтдим. Уларнинг мисдан тирноқлари бўлиб, у билан юзлари ва кўксиларини 

тимдашар эди. Мен: “Эй Жаброил, булар кимлар?” – деб сўрадим. Шунда: “Улар 

одамларнинг гўштини еб, уларни ғийбат қилиб, обрўларини тўккан кимсалардир”, – 

деб жавоб берди” (Имом Абу Довуд ривоятлари). 

Аслида турли фитналар уюштириш, инсонлар ўртасида адоват уруғини сочиш – 

динимизда энг катта жиноятлардан бири экани таъкидланган. Аллоҳ таоло Қуръони 

каримда шундай деган:  

ُاىْقخَوُُِْ َِ ٍِ اىْفِخْْتَُُأمَْبشَُُ َُُُٗ
яъни: “Фитна эса қотилликдан ҳам каттароқ (гуноҳ)дир...” (Бақара сураси 217-оят) 

4. Фаҳш ва беҳаёликнинг тарқалиши  

Фирибгарлар катта даромад топиш, одамларни маънавий тубанликка тушириш, 

халқнинг ўзлигини емириш учун жамиятда беҳаѐ тасвирлар, видео-роликлар 

тарқатадилар.  

Номаҳрам бўлган шахсларнинг иж  тимоий тармоқлардаги ношаръий суҳбатлари 

кўплаб оилаларнинг бузилишига сабаб бўлмоқда. Аллоҳ таоло Қуръони Каримда 

шундай марҳамат қилади:  

ُرىَِلَُأصَْمَُُ ٌْ ُٖ ٌحَْفَظُ٘اُفشُُٗجَ َٗ ُ ٌْ ِٕ ُأبَْصَبسِ ِْ ٍِ ٘اُ ٌُغَضُُّ َِ ٍِْ ٍِ ؤْ َُ َُُقوُُْىِيْ بٌُصََْْعُ٘ ََ ُاَللََُّخَبٍِشٌُبِ َُ ُإِ ٌْ ُٖ  ُىُىَ
яъни: “(Эй, Муҳаммад!) Мўминларга айтинг, кўзларини (номаҳрам аѐллардан) 

қуйи тутсинлар ва авратларини (зинодан) сақласинлар! Мана шу улар учун энг 

тоза (йўл)дир. Албатта, Аллоҳ улар қилаѐтган (сир) синоатларидан хабардордир” 
(Нур сураси 30-оят). 

Шу ўринда ота-оналарга эслатиб ўтамизки, ижтимоий тармоқларда ўғил-

қизларимизни “овлаш” учун “тўр” ташлаб, пойлаб турган фаҳш тарғиботчилари биз 

ўйлагандан кўра анча кўп. Фарзандларимизни уларнинг қўлига топшириб қўймайлик, 

уларга ўзимиз эга чиқайлик! Бунинг учун, чиройли тарбия бериш билан бирга, доимий 

назоратни ҳам унутмаслик керак! Зеро ѐшлигидан фаҳш ботқоғига ботган ўғил-қизнинг 

келажаги мавҳумдир. 

5. Ижтимоий тармоқдаги сохта даъватчилар 

Минг йиллардан бери ҳақ йўлда собит турган мусулмон жамоаси ўртасига турли 

хилофлар солиш, Қуръон ва суннатнинг зоҳирига ѐпишиб олиб, 18 асрда пайдо бўлган 

“бидъат” (янги пайдо бўлган) ғоялар асосида фатволар чиқариш, янги учраган 

масалаларни аксариятига “бидъат” тамғасини уриш, натижада ўзини ҳам, ўзгани ҳам 

адаштириш ҳам – катта фирибгарликдир!  

Бундай кишилар одамларга ўзларини олим қилиб кўрсатиб, изидан эргаштириб, 

нотўғри томонга йўлламоқдалар. Бу дунѐнинг ўзидаѐқ борса-келмас жойларга 

жўнатишмоқда ва бузуқ эътиқод сабабли дўзахнинг ѐқасига олиб бориб қўйишмоқда. 

Қолаверса, диний илмларни олишда, фатво олишда шахсиятлар муҳимдир. Интернет 

орқали, ижтимоий тармоқлар орқали диндан, шариатдан гапираѐтган, лекин аслида 

кимлиги ҳам, кимдан таълим олгани ҳам номаълум кимсалардан дин олинмайди. Чунки, 

фатво бу – дин демакдир!  Шариатимизга кўра эса, уни ким етказаѐтгани муҳимдир. 

Шунинг учун машҳур тобеин Муҳаммад ибн Сийрин раҳматуллоҳи алайҳи: “Бу илм – 

диндир. Динларингизни кимдан олаётганингизга қаранглар”, – деганлар (Имом Муслим 

ривоятлари).  

Имом   Абу Лайс Самарқандий раҳматуллоҳи алайҳ: “Илмни ишончли зотлардан 

олиш лозим, чунки диннинг устуни илм биландир. Киши ўзининг жонини ишонадиган 

кишигагина динини ҳам ишониб топшириши лозим”, – деганлар. 

Ижтимоий тармоқлар орқали динимизга бўлаѐтган зарарлардан яна бири –  ҳар бир 

юртнинг пешқадам олимларини таҳқирлаш, туҳмат-буҳтон сўзлари билан 

обрўсизлантириш, уларни нифоқда, куфрда айблашдир. Уларнинг бундан ўйлаган 

мақсадлари – мусулмон оммасини илмий раҳбарсиз қолдириб, ўзларига эргаштириш ва 

бошқаришдир.  

Жундаб разияллоҳу анҳудан ривоят қилинган ҳадиси шарифда Расулуллоҳ 

саллаллоҳу алайҳи васаллам: “Кимки бировни шармисор қилса, Аллоҳ ҳам уни 

Қиёмат куни шарманда қилади, кимки ўзгаларни қийнаса, Аллоҳ ҳам уни Қиёмат 

куни қийнайди”, – деб айтдилар (Имом Бухорий ривоятлари). 

Қалбидан дин ташвиши, уммат ғами ўчиб, иши – фақатгина уламоларнинг 

айбларини қидириш, уларни ғийбат қилиш бўлган кимсаларнинг ушбу найрангларига 

нисбатан хушѐр бўлмасак, оқибати жуда ҳам хатарли бўлиши мумкин.  

Аллоҳ таоло барчамизни Ўзи рози бўладиган ишларга муваффақ айлаб, икки дунѐ 

саодатини насиб қилсин! Омин!  

Муҳтарам имом-домла! Келаси жума маърузаси “Исломда ватанпарварлик тушунчаси” 

мавзусида бўлади, иншааллоҳ. 

 


